
Fundargerð 

Setning fundar 

Formaður Heyrnarhjálpar, Telma Sigtryggsdóttir bauð fundarfólk velkomið og setti 89. aðalfund 

Heyrnarhjálpar.   

 

• Kosning fundarstjóra: Tillaga kemur um Hjört Jónsson og er hún samþykkt. 

• Kosning fundarritara: Tillaga kemur um Bergþóru K. Benediktsdóttur og er hún samþykkt. 

 

Skýrsla formanns:   

Telma, formaður félagsins, fór yfir skýrslu stjórnar um nýliðið starfsár. 

Farið var yfir það helsta sem gert var frá síðasta aðalfundi: 

- Reglulegir stjórnarfundir voru haldnir allt árið, utan sumarmánaða. Á fundunum var meðal 

annars unnið að því að styrkja innri starfsemi félagsins, skýra verklag og koma skipulagi í fastari 

skorður, meðal annars með skipulagi skrifstofu, gerð starfslýsinga og ákvörðunum um ráðningu 

starfsmanns á skrifstofu Heyrnarhjálpar. Alls bárust 40 umsóknir og úr varð að Hannes 

Guðrúnarson var ráðinn í 40% starf og hóf störf 1. ágúst sl. 

- Mikilvægur þáttur ársins var að halda því góða norræna samstarfi sem við höfum verið í 

undanfarin ár. Formaður sótti fund Nordiska Hörselskadades Samarbetskommitté í Finnlandi 

eða NHS, , þar sem rætt var um stöðu heyrnarskertra á Norðurlöndum. Þar var sérstaklega 

áberandi hversu ólík staða Íslands er þegar kemur ekki aðeins að niðurgreiðslu á 

heyrnartækjum heldur einnig skimunum, endurhæfingu og fræðslu, og þær umræður 

staðfestu mikilvægi áframhaldandi hagsmunabaráttu hér heima.  

- Á haustmánuðum var lögð áhersla á framtíðarsýn félagsins. Rætt var um nauðsyn þess að ná 

betur til yngra fólks með heyrnarskerðingu, meðal annars með markvissari notkun 

samfélagsmiðla. Einnig voru settar fram hugmyndir um aukna fræðslu, jafningjastuðning og 

kynningu á hjálpartækjum, bæði fyrir einstaklinga með heyrnarskerðingu og aðstandendur 

þeirra. 

- Í október var formaður félagsins kosin sem formaður heilbrigðishóps ÖBÍ og Ingólfur Már var 

kosinn í aðgengishóp ÖBÍ. Einnig var Jóna Vestfjörð kosin í laganefnd ÖBÍ. Það er einstaklega 

ánægjulegt því að rödd heyrnarskertra heyrist þá enn hærra og við höfum enn frekara tækifæri 

til þess að koma okkar málum áfram og fá hlustun og skilning. Ingólfur var einnig fenginn í 

verkefni á vegum Unndísar sem felur í sér að meta aðgengi á vinnustöðum fyrir alla 

fötlunarflokka. Verkefnið byrjaði í október og er enn í gangi. 

- Í nóvember var haldið upp á afmæli Heyrnarhjálpar með vel heppnuðum viðburði. Þar kynnti 

formaður starf félagsins og sögu. Einnig kom Kristján Sverrisson framkvæmdarstjóri HTÍ og 

varamaður í stjórn Heyrnarhjálpar og sagði frá undirbúnúningi á degi heyrnar sem árlega er 

haldinn þann 3. mars. Árið 2026  setti WHO áhersluna á heyrn grunnskólabarna og því er mjög 



mikilvægt fyrir okkur að taka virkan þátt þar sem að skimun á heyrn grunnskólabarna var hætt 

fyrir um 14 árum síðan hér á Íslandi. 

- Undir lok árs var gefin út skýrsla um stefnumótun í heyrnarþjónustu þar sem Heyrnarhjálp átti 

fulltrúa og skilaði jafnframt séráliti. Þá var einnig fagnað sögulegum áfanga þegar samningur 

Sameinuðu þjóðanna um réttindi fatlaðs fólks var lögfestur á Alþingi. 

- Að lokum hóf félagið undirbúning vitundarvakningar þar sem leitað var til fólks sem vildi leggja 

sitt af mörkum til að auka skilning á heyrnarskerðingu í samfélaginu. Við vorum hissa yfir hversu 

margar umsóknir og við fengum mikla athygli á þetta, margir sem vildu taka þátt og leggja 

þessu lið. Ég vona að þið hafið séð myndböndin og dreift þeim eins og vindurinn. Myndböndin 

eru nú þegar búin að ná til mörg þúsund manns og gaman að segja frá því að dreifingin virðist 

vera frekar jöfn frá 18 ára aldri til 70 ára. 

- Vill formaður þakka stjórnarfélögum, starfsmanni, sjálfboðaliðum og félagsmönnum öllum 

fyrir gott samstarf á árinu. 

- Nýtt ár byrjar með miklum krafti og tilhlökkunarefni að halda áfram réttindabaráttu okkar 

heyrnarskertra í okkar allra þágu og með ykkur. 

Gjaldkeri leggur fram og skýrir endurskoðaðan og áritaðan ársreikning:   

Kristín Margét Bjarnadóttir gjaldkeri fyrir yfir ársreikning. Gjaldkeri fer í gegnum reikning og gerir grein 

fyrir honum.   

Umræður og atkvæðagreiðsla um skýrslu formanns og ársreikning.  

Borin er upp tillaga um árgjald upp á 3.650 og er hún samþykkt. Ársreikningur einnig samþykktur. 

Kosning formanns til eins árs 

Telma Sigtryggsdóttir var ein í framboði til formanns og er hún kjörin með lófataki. 

Kosning tveggja aðalmanna til tveggja ára.  

Kristján Sverrisson og Bergþóra Kr. Benediktsdóttir eru í framboði og eru þau kjörin með lófataki. 

Kosning tveggja varamanna til tveggja ára. 

Ingólfur Már Magnússon og Hannes Guðrúnarson eru í framboði og eru þeir kjörnir með lófataki. 

Kjör skoðunarmanna reikninga. 

Tómas Hallgrímsson og Hjörtur Heiðar Jónsson eru í kjöri og eru þeir kosnir með lófataki.    

Önnur mál 

Telma sagði frá því að í tilefni af 90 ára afmælis félagsins á næsta ári (2027) mun félagið halda NHS 

þingið hér á landi, það verður spennandi verkafni og gaman. 

Telma sagði líka frá ráðstefnu sem hún sótti í Brussel um nýliðna helgi. Það var sem sagt European 

Federation of Heard of Hearing People sem ég fór á í Brussel.   

 

Aðalfundarstörfum lokið. Ekki fleira gert og fundi slitið. 


